
కవికోకిల గ్రంథావళి







అని యిష్టదైవ ప్రార్థనంబును, సత్కవి ప్రశంసయు విష్ణులీలా బహుళత్వంబును గణించి పఠితల కభ్యుదయ పరంపరగ నాయొనర్పంబూనిన శ్రీకృష్ణుని రాయబారంబను ప్రబంధంబునకుఁ గథాక్రమం బెట్టిదనిన: – 




కురురాజేంద్రుని పేరుటోలగమునం గొల్వుండి శాస్త్రార్థముల్ 

పరతత్త్వంబులు లోకవృత్తములు నుల్లాసంబుగన్ భీష్ముఁడున్ 

గురుఁడున్ ద్రౌణియు సంజయుండు కృపుడుంగుందేద బోధింప ని 

ర్భర మోదంబున సభ్యులెల్ల శిరముల్ పంకింప నత్యంతమున్ . 



దరహాసోల్లసితాస్య పద్మమున కుద్యద్దంతకాంతుల్ తదం 

తరజాతామల కేసరంబులన విన్నాణమ్ము గొల్పంగ భీ 

కరసంగ్రామకళోక్తులం బలుకుచుంగర్ణుండు దుర్యోధనా 

ది రసాకాంతుల మెప్పులంబడసి యుత్తేజంబునన్ మీఱఁగఁన్.



అతులమణిమయ హేమసింహాసనమున 

నధివసించి యిట్లనియెను నంధనృపతి 

సంజయునిఁగాంచి హృదయంబుసంచలింప 

వదనబింబము దీనత వాడువాఱ.



అర్జునుఁడేల శత్రువిజయాంకము గాండివ మూననేల య 

త్యూర్జితబాహువీర్య సమరోద్ధతుఁడా మరుదాత్మజుండె వే 

కర్జముఁదీర్పఁబూని లయకాలకృతాంతుని లీల రేఁగ గ 

ర్వార్జితబుద్ధిమాంద్యులగు నయ్యలుకొండొకలెక్క యేయిటన్

"https://te.wikisource.org/w/index.php?title=పుట:Kavikokila-Granthamala3-Khandakavya.pdf/291&oldid=322146" నుండి వెలికితీశారు


					వర్గం: 	ఆమోదించబడ్డవి




				

			
			
		

		
			

		 ఈ పేజీలో చివరి మార్పు 7 నవంబరు 2020న 08:34కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

